
− Abu Ali ibn Sino nomidagi ixtisoslashtirilgan 

maktabning biologiya o‘qituvchisi. 
 

Annotatsiya 
Mazkur tadqiqotning maqsadi-quydagicha belgilanadi. O‘zbekistonda uchrovchi kurkunaklar- Merops avlodiga 

mansub turlarning (tillarang kurkunak-Merops apiaster va ko‘k kurkunak-Merops persicus) ozuqa tarkibini hamda 
oshqozon massalarini aniqlashdan iborat. Ozuqa tarkibi va uning mavsumiy o‘zgaruvchanligi qayd etilgan turlarning 
tabiatdagi va xo‘jalikdagi ahamiyatini baholash imkonini beradi. O‘rganilgan qushlarning oshqozon massalarini 
o‘zgaruvchan xususiyatga egaligi kuzgi migratsiyaga tayyorgarlik bosqichida amalga oshadigan giperfagiya va lipogenez 
hodisalari bilan tushuntiriladi. 

Аннотация 
Цель данного статьи является определение пищевого состава рода щурки- Merops (золотистая  щурка - 

Merops apiaster и зеленая щурка- Merops persicus) встречающихся в Узбекистане, а также масса их желудка. 
Определение состава пищи и их сезонной изменчивости, дает возможность при оценке природного и 
хозяйственного значения данных видов. Изменчивость массы желудка исследованных птиц обясняется 
процессами гиперфагии и липогенеза протекающий в период предподготовкой осенной миграции.  

Abstract 
The purpose of this article is to determine the food composition of the bee-eater genus - Merops (European Bee-

eater -Merops apiasterand Blue-cheeked Bee-eater -Merops persicus) found in Uzbekistan, as well as the mass of their 
stomachs.Determining the composition of food and their seasonal variability makes it possible to assess the natural and 
economic importance of these species.The variability in the mass of the stomach of the studied birds is explained by the 
processes of hyperphagia and lipogenesis occurring during the period of pre-preparation for autumn migration. 

 
Kalit so‘zlar: Kurkunaklar avlodi, Merops apiaster, Merops persicus, ozuqa tarkibi, oshqozon, yog‘, oshqozon 

massasi, lipogenez, giperfagiya. 
Ключевые слова: Род щурки, Merops apiaster, Merops persicus, состав пищи, жлудок, жир, масса жулудка, 

липогенез, гиперфагия. 
Keywords:Bee-eater genus, Merops apiaster, Merops persicus, food composition, stomach, fat, stomach mass, 

lipogenesis, hyperphagia. 

 
KIRISH.  Hayvonot dunyosining u yoki bu turiga nisbatan bo‘ladigan munosabatlarning ijobiy 

yoki salbiy xususiyatga egaligi turning ahamiyatini baholash natijasida ruyobga chiqadi. Oxirgi 
yillarda ayrim turdagi hayvonlarning, jumladan qushlarning tabiatdagi va xo‘jalikdagi ahamiyatiga 
nisbatan berilgan salbiy baho ularga nisbatan salbiy munosabatlarning shakllanishiga olib keldi. 
Aholi O‘zbekistonda uchrovchi kurkunaklar-Merops avlodiga mansub tillarang kurkunak-Merops 
apiaster va ko‘k kurkunak-Merops persicus) larni asalarilar bilan oziqlanish orqali asalarichilik 
xo‘jaliklariga ziyon yetkazuvchi salbiy ahamiyatga ega, muammoli tur sifatida baholaydi. Bunday 
munosabatlarning ayrim turlarni noqonuniy ovlash, ularning uyalari, tuxumlari va jo‘jalarini nobud 
qilish va salbiy ta’sir ko‘rsatishning boshqa usullarini qo‘llash kabi holatlarga sabab bo‘lmoqda. 
Buning asosida turlarning ahamiyati va ularning xatti-harakatini boshqarish orqali salbiy ta’sirini 
kamaytirishga yordam beruvchi vositalar hamda usullar to‘g‘risidagi ma’lumotlarga ega bo‘lmaslik, 
turning ahamiyatiga nisbatan yondoshuvlari va munosabatlarining turli tumanligi kabi masalalar 
turadi. Jahonda Merops avlodining ayrim turlari muhofaza qilinadi va ular “Qizil kitob”larga 

kiritilgan. Jumladan M. apiaster Belorus Respublikasining “Qizil kitob”i va Rossiya 
Federatsiyasining qator subyektlarining (Boshqirdiston, Mariy El, Tatariston, Udmurtiya, Kirov va 
Nijegorodskiy  oblastlari va Oltoy o‘lkasi) “Qizil kitob”lariga kiritilgan. M. persicus ham Staropol 
o‘lkasining Qizil kitobiga kiritilgan.  Ammo Rossiyaning ko‘pchilik  regionlarida bu turlarni muhofaza 
qilish bo‘yicha maxsus choralar belgilanmagan. Shunday bo‘lishiga qaramasdan, bugungi kunda 
mazkur turlar asalarichilik rivojlangan bir qator davlatlarda, jumladan O‘zbekistonda ko‘plab qirib 
tashlanmoqda. Respublikamizda asalarichilikning rivojlanishi asalarilar bilan ham ozuqalanadigan 
(Merops) avlodi turlarini nobud bo‘lishini yanada oshishiga sabab bo‘lishi mumkin. 

Tadqiqotning maqsadi O‘zbekiston sharoitida Merops avlodi turlarining bio-ekologik 
xususiyatlari o‘rganish ularning ekotizimdagi o‘rnini baholash, hatti-harakatni boshqarishning 
samarali chora tadbirlarini ishlab chiqish, hayot siklida sodir bo‘ladigan qonuniyatlarning ekologik 
asoslarini oydinlashtirish va ularni muhofaza qilishdan iborat. 

ADABIYOTLAR TAHLILI VA MЕTODLAR. O‘zbekiston sharoitida kurkunaklarning ozuqa 
tarkibi, oziqa tarkibining o‘zgarishi va uni belgilovchi omillar o‘rganilmagan. Xorijda, MDH 
davlatlarida, jumladan O‘zbekistonda Merops avlodi turlarining uchrash xususiyatlari, soni, oziqa 
tarkibi va asalarichilik xo‘jaliklaridagi ahamiyati masalalari bir qator olimlar tomonidan o‘rganilgan 
[1,2,3,4,5,6,7]. Tadqiqotlar davomida umumqabul qilingan zoologik, ekologik, anketa-so‘rov, 
mikroskopik, vizual va uslublardan foydalanildi. 

NATIJALAR VA MUHOKAMA 
Muayyan regionda tarqalgan tur populyatsiyalari ozuqa tarkibining sifati va miqdori shu 

turning boshqa populyatsiyalaridan farq qiladi va shu asosda turlar har bir hudud uchun o‘ziga xos 
ahamiyat kasb etadi. 2020-2021 yillarning aprel-sentabr oylarida M apiaster ning oziqlanishi 
respublikamizning turli viloyatlaridan ushlangan qushlar misolida o‘rganildi. Tadqiqotlar davomida 
mazkur turning oziqlanishi ikkita davrga, ya’ni reproduktiv  (bahorda qushlar uchib kelgandan to 
jo‘jalar uchirma bo‘lgungacha bo‘lgan davrni) va postreproduktiv sikllarga (jo‘jalar uchirma 
bo‘lgandan to kuzgi migratsiya yakunigacha bo‘lgan davr) bo‘lib o‘rganildi. Bunda qushlarning 
oziqlanish joylari va mavsum bilan bog‘liq trofik munosabatlarining o‘zgarishi hisobiga har bir davr 
uchun xos bo‘lgan oziqa tarkibini aniqlash va qushlarning ahamiyatini baholash imkoniyati paydo 
bo‘ladi. Ozuqa tarkibi 51 ta oshqozon, 450 ta qusqi va 22 ta uyaga kirish yo‘llari va uya 
kameralaridan olingan ozuqa chiqitlari  asosida  tahlil qilindi.  (1-jadval). 

1-jadval 
M. apiasterning reproduktiv va postreproduktiv sikllaridagi oziqa tarkibi 

Т/r Turlar Reproduktiv sikl: 
o‘rganilgan oshqozonlar 
(n=24 ), qusqilar (n=310), 
uyaga kirish yo‘llari va uya 
kameralaridagi (n=22) 
ozuqa obyektlarining soni 
va hissasi 

Postreproduktiv sikl: 
o‘rganilgan oshqozonlar 
(n=27) va tunash joylaridagi 
qusqilarda (n=140) ozuqa 
obyektlarining soni va 
hissasi 

mutloq %   mutloq  % 
1 Odonata: 

Calopteryx splendens  
18 1,44 5 0,48 

2 Calopteryx virgo 8 0,64 15 1,45 
3  Lestes dryas 16 1,28 6 0,58 
4 Ischnura elegans 13 1,04 8 0,77 
5 Ischnura forcipata 6 0,48 4 0,38 
6 Gomphus flavipes 9 0,72 13 1,26 
7 Cordulegaster coranatus 20 0,16 12 1,16 
8 Aeschna juncea 35 2,81 20 1,94 
9  Aeschna isoscelis 22 1,77 47 4,57 

10 Anax imperator 50 4,02 35 3,40 
11 Anax partenope 46 3,70 59 5,73 
12 Libellula depressa 31 2,49 26 2,52 

13 Sympetrum flavelonum 19 1,52 30 2,91 
14 Sympetrum vulgatum 42 3,38 21 2,04 
15 Sympetrum pedemontanum 25 2,01 45 4,37 
16 Orthetrum brunneum 31 2,49 19 1,84 
17 Blattodea: 

Polyphaga saussurei 
9 0,72 -  

18 Blatta jrientalis 5 0,40 -  
19 Mahtodea 

Mantis religiosa 
7 0,56 12 1,16 

20 Orthoptera: 
Tettigonia viridissima 

12 0,96 4 0,38 

21 Melanogryllus desertus - - 2 0,19 
22 Gryllus bimaculatus - - 10 0,97 
23 Pteronemobius gracilis - - 6 0,58 
24 Calliptamus italicus 24 1,93 18 1,75 
25 Calliptamus turanicus 40 3,22 64 6,22 
26 Calliptamus sp. 34 2,73 23 2,23 
27 Locusta migratoria 46 3,70 50 0,48 
28 Dociostaurus maroccanus 48 3,86 21 2,04 
29 Homoptera: 

Chloropsalta ochreata 
12 0,96 9 0,87 

30 Melampsalta musiva 8 0,64 - - 
31 Lepyronia sp. 7 0,56 - - 
32 Hemiptera: 

Eurygaster integriceps 
21 1,69 10 097 

33 Aelia sp. - - 9 0,87 
34 Dolycoris penicillatus 30 0,24 - - 
35 Camptopus lateralis 43 3,46 - - 
36 Reduvius sp. 26 2,09 11 1,07 
37 Coleoptera: 

Calosoma sp. 
12 0,96 - - 

38 Thanatophilus terminatus 19 1,52 - - 
39 Necrophorus satanas 4 0,32 - - 
40 Aclypea turkestanica 6 0,48 - - 
41 Scarabaeus acuticollis 14 1,12 3 0,29 
42 Scarabaeus transcaspicus 5 0,40 6 0,58 
43 Netocia marginicollis 7 0,56 3 0,29 
44 Capnodis sexmaculata 11 0,88 6 0,58 
45 Capnodis tenebricosa 3 0,24 8 0,77 
46 Meligethes aeneus 7 0,56 - - 
47 Blaps sp. 3 0,24 - - 
48 Prosodes sp. 2 0,16 - - 
49 Lepidoptera sp. 6 0,48 - - 
50 Hymenoptera: 

Campsoscolia tartata 
9 0,72 14 1,36 

51 Scolia maculata 21 1,69 18 1,75 
52 Scolia rubida 15 1,20 22 2,14 
53 Scolia turkestanica 18 1,44 15 1,45 
54 Pompilidae sp. 12 0,96 - - 
55 Ammophila heydeni 17 1,36 11 1,07 
56 Psenulus laevis 14 1,12 7 0,68 
57 Liris nigra 18 1,44 22 2,14 

58 Philanthus triangulum 15 1,20 9 0,87 
59 Cerceris sabilosa  10 0,80 13 1,26 
60 Cerceris rybyensis 16 1,28 6 0,58 
61 Cerceris sp. 15 1,20 15 1,45 
62 Apus mellifera 8 0,64 31 3,01 
63 Psithyrus sp. 27 2,17 42 4,08 
64 Bombus sp. 33 2,65 37 3,59 
65 Myrmilla sp. 21 1,69 18 1,75 
66 Vespa orientalis 17 1,36 8 0,77 
67 Polistes caspica 21 1,69 31 3,01 
68 Prionix sp. 9 0,72 15 1,45 
69 Formicidae sp. 16 1,28 11 1,07 

70 Cataglyphis setipes 19 1,52 6 0,58 
71 Diptera: 

Muscidae sp. 
11 0,88 11 1,07 

72 Asilidae sp. 5 0,40 8 0,77 
73 Syrphidae sp. 7 0,56 9 0,87 
74 Culicidae sp. -  4 0,38 
75 Simuliidae sp. -  2 0,19 
76 Phlebotomus sp. 5 0,40 3 0,29 
77 Umurtqalilar skeleti sp. 1 0,08 - - 

 Жами  1242 100% 1028 100% 
 

Tahlillar natijasida, ozuqa obyektlarining turi, uchrash chastotasi (soni), ozuqa tarkibidagi 
hissasi (%) va ozuqa spektrining reproduktiv va postreproduktiv sikllarda o‘zgarishi  aniqlandi. 
Tadqiqotlar davomida M. apiaster lar reproduktiv siklda (qushlar uchib kelgandan boshlab jo‘jalar 
uchirma bo‘lgungacha, ya’ni iyul oyining o‘rtalarigacha) asosan  uya qurish joylari va ularga yaqin 
bo‘lgan joylarda ozuqlanishi aniqlandi. Bunday joylarga hasharotlar nisbatan ko‘p sonda 
uchraydigan nam tuproqli  biotsenozlarni (jarliklar, kar’erlar va boshq.) va suv havzalari va ularning 
qirg‘oqlarini misol qilish mumkin. Postreproduktiv siklda, ya’ni jo‘jalar uyalarni tark etgandan 
boshlab kuzgi migratsiya yakunigacha bo‘lgan muddatda ular ko‘proq madaniy landshaftlarda va 
asalarichilik xo‘jaliklari joylashgan joylarda ozuqlanishadi. Shunga mos ravishda ularning ozuqa 
tarkibi ham o‘zgaradi. Yuqoridagi xususiyatlar M.persicus ga ham xos (2-jadval). 

2-jadval 
Giperfagiya va lipogenez natijasida  M. apiaster va M. persicus oshqozonidagi 

o‘zgarishlar (n=115) 
Oylar Oshqozonlarning ozuqa 

bilan birgalikdagi o‘rtacha 
umumiy massasi (g)  

Oshqozonlardagi 
ozuqalarning 
o‘rtacha 
massasi(g) 

Oshqozonlarning o‘rtacha 
massasi (g) 

M. apiaster (n=47) 

May  3,73 (3,01-4,58) 2,34 (1,69-3,06) 1,39 (1,29-1,52) 

Iyun  3,70 (3,00-4,42) 2,06 (1,18-2,83) 1,64 (1,14-2,24) 

Iyul  3,86 (2,26-5,30) 2,06 (0,40-3,21) 1,80 (1,36-2,26) 

Avgust  3,87 (2,46-5,20) 1,95 (0,69-3,47) 1,92 (1,39-2,61) 

Sentabr  4,21 (2,93-5,95) 2,19 (0,85-3,90) 2,02 (1,44-2,54) 

Oktabr 4,31 (2,69-5,39) 2,16 (1,04-3,70) 2,15 (1,65-2,56) 

M. persicus (n=68) 
May  2,72 (2,36-3,16) 1,27 (0,48-2,04) 1,45 (1,10-2,03) 

Iyun  3,06 (1,69-4,36) 1,47 (0,30-3,20) 1,59 (1,15-2,36) 

Iyul  4,69 (2,47-7,08) 2,79 (0,52-4,88) 1,89 (1,15-2,53) 

Avgust  3,68 (2,02-6,29) 1,63 (0,32-3,80) 2,04 (1,46-2,70) 

Sentabr  4,05 (2,88-6,27) 1,87 (0,55-3,55) 2,17 (1,45-2,72) 

Oktabr 4,51 (3,36-5,82) 2,14 (1,52-3,11) 2,37 (1,82-2,77) 

 
Jadvaldan ko‘rinib turibdiki, M. apiaster oshqozoning sof massasi o‘rtacha 1,39 g. dan 

(may) 2,15 g.gacha (oktabr) oshadi, foiz hisobida (54 %). M. rersicus da bu ko‘rsatkichlar mos 
ravishda 1,45 (may) 2,37 (oktabr),  foiz hisobida (63 %). Giperfagiya va lipogenez qushlarning 
migratsiya siklidagi muhim jarayonlar bo‘lib, Merops avlodi turlarining kuzgi migratsiyaga 
tayyorgarlik bosqichida yaqqol namoyon bo‘ladi. Sentabr va oktabr oylarida o‘rganilgan 
oshqozonlarning tashqi tomonlarida,  ichaklar atrofida va ayniqsa quymich sohasida qalin yog‘ 
qatlamlarining hosil bo‘lishi bu holatni yaqqol ifodalaydi. Mart-iyul oylarida o‘rganilgan qushlarning 
oshqozonlari va ichki a’zolarda bunday yog‘ qatlamlari uchratilmadi yoki juda kam miqdorda 
uchradi. 

XULOSA  
M. apiaster ning ozuqa tarkibi va oziqa tarkibidagi turlarning hissasi uning reproduktiv va 

postreproduktiv sikllariga bog‘liq. Reproduktiv va postreproduktiv sikllarning o‘zaro farqlanuvchi 
biotsenozlarda kechishi ozuqa tarkibi va hissasining ham mos ravishda o‘zgarishiga sabab bo‘ladi. 
Postreproduktiv siklda ozuqa tarkibidagi asalarilar hissasining nisbatan oshishi kurkunaklarning 
oziqlanish uchun uya qurish statsiyalaridan madaniy landshaftlarga  ko‘chib o‘tishi bilan izohlanadi.  

Sentabr va oktabr oylarida Merops –avlodi turlarining oshqozon massalarining nisbatan 
oshishi ularning kuzgi migratsiyaga tayyorlanish davrida sodir bo‘ladigan giperfagiya va lipogenez 
hodisalari natijasidir. 

